
ᐱᖁᔭᒃᓴᖅ 31 
 

ᑮᓇᐅᔭᖃᖅᑎᑦᑎᔾᔪᑎᓄᑦ (ᐊᑭᑐᔫᑎᓄᑦ) ᐱᖁᔭᖅ ᓈᓴᐅᑎᖓ 3, 2019-2020 
 
ᑖᒃᑯᐊ ᑲᒥᓯᓇᐅᑉ ᓇᓗᓇᐃᕐᓯᒪᔭᖏᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᓇᓚᐅᑦᓵᕐᑕᐅᓯᒪᔪᑦ ᐃᓚᒋᔭᐅᔪᑦ 
ᐅᖃᐅᓯᐅᓚᐅᖅᑐᓂᑦ, ᑖᒃᑯᐊ ᖃᑦᓯᐅᓂᖏᓐᓂ ᐋᖅᑭᑕᐅᓯᒪᔪᓂᒃ ᑕᐃᑲᓂ ᓇᓗᓇᐃᖅᑕᐅᓯᒪᓂᖏᑦ 
ᑖᒃᑯᓄᖓ ᐱᖁᔭᕐᒥ ᐊᑐᕆᐊᖃᖅᑎᑕᐅᔪᖅ ᐊᑭᓕᕆᐊᓕᓐᓂᒃ ᑖᒃᑯᓄᖓ ᐊᐅᓚᑕᐅᓂᖏᓐᓄᑦ 
ᐋᖅᑭᑦᓯᒪᔭᐅᓂᖏᓐᓄᓪᓗ  ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᐊᓯᖏᓐᓂᑦ ᐱᔾᔪᑕᐅᔪᓂᒃ ᑐᕌᖓᔪᓄᑦ 
ᓄᓇᕗᒃ ᒐᕙᒪᖓᓄ ᑮᓇᐅᔭᓕᕆᓂᕐᒧ ᐊᕐᕌᒍᑕᒫᑦᓯᐅᑎᑦ ᐃᓱᓕᕝᕕᖓ ᒫᑦᓯ 31, 2020; 

 
ᑲᒥᓯᓇᒋᔭᐅᔪᖅ ᓄᓇᕗᒻᒥ, ᐅᖃᐅᔾᔨᒋᐊᕈᑎᖏᑦ ᐊᒻᒪᓗ ᐊᖏᕈᑕᐅᓪᓗᑎᒃ ᒪᓕᒐᓕᐅᕐᕕᐅᑉ 
ᑲᑎᒪᔨᖏᓐᓄᑦ, ᐊᑐᓕᖅᑎᑦᑎᕗᖅ ᐅᑯᓂᖓ: 
 
ᑐᑭᖏᑦ 
1. ᑖᒃᓱᒪ ᑐᑭᖓ ᐃᓚᖓᓂ 1 ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ ᐱᖁᔭᖓᑎᒍ ᐊᑐᕈᑕᐅᕗᒃ ᑖᒃᓱᒧᖓ 
ᐱᖁᔭᕐᒧᑦ. 
 
ᑐᒃᓯᕋᐅᑎᒃ 
2. ᑖᓐᓇ ᐱᖁᔭᖅ ᐊᑐᕈᑕᐅᕗᒃ ᑮᓇᐅᔭᓕᕆᓂᕐᒧ ᐊᕐᕌᒍᑕᒫᖅᓯᐅᑏᑦ ᐃᓱᓕᕐᕕᖓ ᒫᑦᓯ 31, 2020. 
 
ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓐᓄᑦ 
3. ᖄᒃᑲᓂᐊᒍ ᖃᑦᓯᐅᓂᖏ ᑮᓇᐅᔭᐃᑦ ᐱᔪᓐᓇᐅᑎᑖᖅᑎᑕᐅᓯᒪᑦᔪᑖᓂ ᑮᓇᐅᔭᓄᑦ ᐃᓚᒋᐊᕈᑎᓄᑦ 
(ᐊᑭᑐᔫᑎᓄᑦ) ᐱᖁᔭᖅ, ᓈᓴᐅᑖ. 1, 2019-2020, ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ (ᐊᑭᑐᔫᑎᓄᑦ) 
ᐱᖁᔭᖅ, ᓈᓴᐅᑎᖓ. 2, 2019-2020-ᒧᑦ, ᑖᒃᑯᐊ ᐊᑐᖅᑕᐅᓯᒪᔪᑦ ᑲᑎᑕᐅᓯᒪᔪᓂᒃ ᑮᓇᐅᔾᔭᒃᓴᕐᕕᖕᒧᑦ 
ᑮᓇᐅᔭᖁᑎᖏᓐᓂᒃ, ᐱᔾᔪᑎᒋᓪᓗᒋᑦ ᐃᓚᓕᐅᑎᓯᒪᔪᑦ ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ ᐱᖁᔭᖓᓂᑦ, ᑮᓇᐅᔭᐃᑦ 
ᐋᖅᑭᑕᐅᓯᒪᔪᑦ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ ᐃᓚᒋᐊᕈᑕᐅᔪᓂᑦ ᓈᓴᐅᑎᖓ ᑕᐃᑲᓂ 
ᓇᓗᓇᐃᔭᐃᔾᔪᑎᓃᑦᑐᑦ. 
 
ᐱᔾᔪᑎᖏᑦ ᑮᓇᐅᔭᖃᖅᑎᔾᔪᑎᒃᓴᓄᑦ 
4. ᑖᒃᑯᐊ ᑮᓇᐅᔭᑦ ᐃᓚᒋᐊᕈᑕᐅᔪᑦ ᑕᐃᑲᓂ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ ᓈᓴᐅᑎᖏᓐᓂ 
ᑕᐃᑲᓂ ᓇᓗᓇᐃᖅᑕᐅᓯᒪᔪ ᐊᑐᖅᑕᐅᓯᒪᔪᓂ ᑭᓯᐊᓂ ᐱᔾᔪᑕᐅᑎᓪᓗᒋᑦ ᐊᑭᓕᖅᑐᐃᔪᑦ ᐊᑭᑐᔫᑎᓄᑦ ᑖᒃᑯᐊ 
ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᐱᔾᔪᑎᒋᓪᓗᒋᑦ ᐊᓯᖏᑦ ᐊᑕᔪᐃᑦ ᑖᒃᑯᓄᖓ ᒐᕙᒪᒃᑯᑦ ᓄᓇᕗᒻᒥ, ᐊᖏᕈᑕᐅᓯᒪᔪᑦ 
ᑕᐃᑲᓂ ᓇᓗᓇᐃᔭᐃᔾᔪᑎᓂᒃ. 
 
 
ᐊᑐᖅᑕᐅᓯᒪᙱᑐᐃᑦ ᑮᓇᐅᔭᖃᖅᑎᑦᑎᔾᔪᑎᑦ 
5. ᒪᓕᒡᓗᒍ ᐃᓚᖏᓐᓃᑦᑐᑦ 36 ᐊᒻᒪᓗ 37 ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ, ᑖᔅᓱᒪ 
ᐱᔪᓐᓇᕐᓂᕆᔭᖓᑦ ᐃᓗᐊᓂ ᐱᖁᔭᐅᑉ ᐊᐅᓚᔾᔪᑎᓄᑦ ᐊᑭᓕᐅᑎᑦ ᐱᔾᔪᑎᖃᖅᓱᑎᒃ ᐊᒻᒪᓗ ᖃᑦᓯᐅᓂᐊᕐᓂᖏᑦ 
ᓇᓗᓇᐃᔭᐃᔾᔪᑎᐅᑉ ᐃᓗᐊᓂ ᓇᓗᓇᐃᖅᑕᐅᓯᒪᔪᑦ ᐃᓱᓕᓐᓂᐊᖅᑐᖅ ᒫᑦᓯ 31, 2020. 

ᑮᓇᐅᔭᓕᕆᔾᔪᑎᑦ 
6. ᑮᓇᐅᔭᑦ ᐊᑐᖅᑕᐅᓯᒪᔪᑦ ᐃᓚᖓᓂ ᐱᔪᓐᓇᐅᑎᖏᑕ ᑖᑦᓱᒪᖓ ᐱᖁᔭᕐᒥᖔᕐᑐᑎᒃ ᑭᒃᑯᑐᐃᓐᓇᕐᓄᑦ 
ᑭᓇᐅᔾᔭᓵᖁᑎᖃᕐᕕᖓᓂᑦ ᑖᒃᑯᐊ ᐊᖏᕈᑕᐅᓯᒪᔪᑦ ᐃᓚᖓᓃᑦᑐᑦ 72-ᒥᒃ ᐊᒻᒪᓗ 73-ᒧᑦ ᑮᓇᐅᔭᓕᕆᓂᖅ 
ᐊᐅᓚᑦᓯᓂᕐᓗ ᐱᖁᔭᖓᓂᑦ. 
 
ᐊᑐᓕᖅᑎᑕᐅᓂᖓ 
7. ᑖᓐᓇ ᐱᖁᔭᖅ ᐃᓱᒪᓕᐊᖑᓯᒪᔪᖅ ᐊᑐᓕᒃᑎᑕᐅᖁᓪᓗᒋᑦ ᐄᐳᕆ 1, 2019-ᒥᒃ. 

ᓇᓗᓇᐃᔭᐃᔾᔪᑏᑦ 

 
ᐃᓚᒋᐊᕈᑏᑦ ᑮᓇᐅᔭᐃᑦ ᑮᓇᐅᔭᖃᖅᑎᑦᑎᔾᔪᑎᓄᑦ ᑖᓐᓇ ᐊᕐᕌᒍ ᐃᓱᓕᕐᕕᒃᓴᓕ ᒫᑦᓯ 31, 2020−ᒥᒃ 

 
ᓂᕈᐊᕐᓂᖅ 2: ᐊᑭᑐᔫᑎᓄᑦ 
 
ᓈᓴᐅᑎᖓ. ᐱᔾᔪᑎᖓ  ᑮᓇᐅᔭᑦ 
    
1. ᐃᓕᓐᓂᐊᕐᓂᓕᕈᔨᒃᑯᓐᓄᑦ  -143,000  
2. ᓄᓇᓕᓐᓂ ᐊᒻᒪᓗ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ  9,740,000  
3. ᐱᕙᑦᓕᐊᔪᓕᕆᔨᒃᑯᓐᓄᑦ ᐃᖏᕋᔪᓕᕆᔨᒃᑯᓄᓪᓗ  766,000 
    
ᑕᒪᒃᑭᕐᓗᒋᑦ ᐊᑭᑐᔫᑎᓄᑦ: $ 10,363,000 
    
ᑕᒪᒃᑭᕐᓗᒋᑦ ᐃᓚᒋᐊᖅᑕᐅᔪᑦ ᑮᓇᐅᔭᖃᖅᑎᑦᑎᔾᔪᑎᓄᑦ: $ 10,363,000 

